
БІЛІМ БЕРУ ПРОЦЕСІНДЕ ИНФОГРАФИКАНЫ ҚОЛДАНУ ЕРЕКШЕЛІКТЕРІ

Қaзiргi заманда бiлiм бeру жүйeсi оқытудың жaңa пeдaгогикaлық тeхнологияғa нeгiздeлуiн жәнe инновациялық құралдарды кeңiнeн қолдaнуды қaжeт eтeдi. Eлiмiздiң болaшaғы көркeйiп, өркeниeттi eлдeр қaтaрынa қосылуы бүгiнгi ұрпaқ бeйнeсiнeн көрiнeдi. Бiлiм бeру сaлaсындaғы бaсты мiндeт – әлeумeттiк пeдaгогикaлық ұйымдaстыру тұрғысынaн бiлiм мaзмұнынa жaңaлық eнгiзудiң тиiмдi жaңa әдiстeрiн iздeстiру мeн олaрды жүзeгe aсыру[1].
Дүние жүзі тұрғындарының шамамен 60 %-ы айналасында болып жатқан құбылысты көру арқылы қабылдайды Осылайша, білім беру процесінде инфографиканы қолдану ақпаратты қабылдау тиімділігін арттыруға жағдай жасайды деп тұжырымдауға болады. 
Соңғы кездері білім беру кеңістігі әртүрлі мәтіндік және медиа форматтарда бейнеленетін әралуан ақпаратпен қарқынды толықтырылуда. Интернетке және теледидарға ақпараттың жаңа түрлерін ұсыну жүйесі ретінде басым көңіл бөлінген заманауи өмірде педагогикалық қызметтің тәжірибесіне визуалды ақпарат түрінде ұсынылған ақпараттық ресурстармен жұмыс жасайтын технологияларды, құралдарды және әдістерді енгізуге мүмкіндік бар[2].
Осыған орай абстрактілі-логикалық ойлау дәрежесінде білім алуда туындайтын қиындықтардан өтуге мүмкіндік беретін білім беру ақпаратын ұсынудың визуалды құралдарының білім берудегі ролі артады. Білім беру материалын визуализациялау материалды тез арада көрсетуге арналған деректерді біріктіріп бір жерге жинауға, зерттеліп отырған тақырыпты меңгеру деңгейін бағалау үшін схемаларды қолдануға мүмкіндік береді. Әдетте көрнекі бейнелер ауызша пайымдау тізімін қысқартады және ақпаратты «тығыздай отырып», схемалық бейнені синтездей алады.
Білім беру ақпаратын визуализациялау мына педагогикалық мәселелерді шешуге мүмкіндік береді:
· білім берудің қарқындылығын арттыруды қамтамасыз ету;
· білім беру процесін және танымдық жұмысты жандандыру;
· критикалық және визуалды ойлауды, көру арқылы қабылдауды, білім мен білім беру әрекеттерін бейнелі түрде ұсынуды қалыптастыру және дамыту;
· визуалды сауаттылық пен визуалды мәдениетті арттыру.
Инфографика визуалды элементтермен бірге түсіндірмелі мәтіні бар ақпараттық материалды ұйымдастырудың синтетикалық формасы болып табылады. Бұл жағдайдың негізі –берілген ақпараттың қарапайымдылығы мен ықшамдығы, оның креативтілігі, көркемдігі, нақтылығы мен жинақылығы, сонымен қатар эстетикалық тартымдылығы [3].
Инфографиканы білім беру процесінде өңдеудің күрделі мәселесі – ең алдымен ақпараттың мәтіндік құрамдас бөлігін максималды түрде ықшамдау. Инфографикада (мысалы, схемада, плакатта) мәтін неғұрлым аз болса, соғұрлым білім алушылар тарапынан оған деген қызығушылық көп болады. Білімгер бір қарағаннан-ақ берілген инфографиканы зерттеуге өз уақытын жұмсауын, не жұмсамауын ойлайды. Әрине, мүлдем мәтінді қолданбауға да болмайды. Себебі, ол берілген тақырып туралы жалпы мәлімет алу үшін қажет.
Білім беру процесінде инфографиканы қолданудың бірнеше артықшылықтарын бөліп айтуға болады:
· ықшамдық – ақпаратты ықшам түрде ұсыну ақпараттың үлкен көлемін тез түсінуге көмектеседі;
· визуализация – ақпаратты визуализациялау аудиторияның назарын аудартады;
· шапшаңдық – инфографика схеманы тез әрі оңай оқуға, ақпаратты қабылдау уақытының санын азайтуға мүмкіндік береді;
· қызықтырушылық – инфографика әртүрлі салада білім алатын аудиторияның қызығушылығын оятады;
· қолжетімділік – білім алушыға ақпарат қандай тілде болмасын түсінікті болып тұрады.
Инфографиканы білм беру процесінде тікелей қолдану күрделі ақпаратты меңгеруді жеңілдетуге және оны білім алушыға анағұрлым көрнекі, әрі қызықты түрде ұсынуға мүмкіндік береді. Инфографика визуалды ойлаумен және визуалды сауаттылықпен байланысты болғандықтан, оқу материалын меңгеруді жақсартады, әрі білім алу мотивациясын арттырады.
Сонымен қатар инфографиканы білім беру процесінде қолдану келесі мәселелерді шешуге көмектеседі:
· аудиторияны қызықтыру;
· зерттеліп отырған материалға көңіл аударту;
· аудиторияны ақпараттандыру;
· қабылданған ақпаратты қолдану.
Білім беру процесінде инфографиканы ұсынудың мынадай форматтары қолданылады:
· статикалық инфографика – растрлық суреттің (мысалы, JPG, PNG және т.б. кеңейтілімдегі файлдар) статикалық файлы болып табылады; жиі анимацияланған элементтері жоқ жеке слайд түрінде кездеседі;
· анимацияланған инфографика – деректердің динамикалық ұсынылуы болып табылады, мысалы, қандай да бір химиялық реакцияның процесін көрсетеді;
· интерактивті инфографика – анимацияланған элементтері болады, тұтынушылар динамикалық деректермен өзара қатынас жасай алады.
· видеоинфографика – деректердің визуалды бейнелері, иллюстрациялар мен динамикалық мәтін үйлескен қысқа видеотізбек.
Заманауи жағдайдағы білім беру процесі үшін статикалық инфографика анағұрлым жақын болып келеді.
Н.В. Кубрак [4] білім беру процесіндегі инфографикамен жұмыс істеудің екі түрін ұсынды:
1. Инфографика педагогтың білім берудегі мәселелерді шешуі үшін, бірінші ретте берілген тақырыпқа білімгердің назарын аударту мақсатында жасалады. Инфографикамен жұмыс істеудің бұл түрінде инфографиканы жасау барысына білім алушылар қатыспайды. Әдетте білім беру процесінде дайын инфографикамен жұмыс жасау білімгерлердің мәтіндік қызметіне тән.
2. Білім алушы тақырыпқа байланысты өзіндік зерттеулер жүргізе отырып, материалды талдайды және өз бетінше инфографиканы жасап шығарады. Инфографиканы жасау барысы материалды жете зерттеуге жағдай жасайды, әрі критикалық ойлауды дамытады. Инфографикамен ұжым болып жұмыс жасауға болады. Сонда білімгерлердің топпен жұмыс жасауға икемдері пайда бола бастайды, тұлғалық және коммуникативті бірегей білім алу әрекеттері дамиды. Білімгерлердің инфографиканы жасауға белсенді қатысуы мен оны талдауы оларға визуалды бейнелерді анағұрлым тиімді қалыптастыруға мүмкіндік береді. Білім беру процесінде инфографиканы пайдаланудың мақсаты ең алдымен осыған байланысты.
Инфографикамен жұмыс жасаудың екі түрінде де оның жасалу процесіне көңіл бөлген жөн. Ол мынадай кезеңдерден тұрады:

Білім алушылардың инфографикамен жұмыс істеуі олардың функционалды оқу сауаттылығын дамытуға, әрі мәтінді тиянақты түрде түсінуге бағытталуы мүмкін. Бұл жерде мына мәселелер орындалады:
1. Ақпаратты іздеу және алу (тақырыпты анықтау, ақпаратты танып білу);
2. Негізгі және қосалқы ақпаратты ажырату;
3. Графиктер мен диаграммаларды талдау;
4. Мәтіндегі ақпаратты қолдану;
5. Мәтінді талдау негізінде қорытынды шығару;
6. Өзіндік білім аясында мәтіндегі ақпаратты бағалау.
Инфографиканы білім беру процесіне енгізу мынадай жағдайларға себеп болады:
· оқытушы тарапынан – оқу материалын жаңа, әрі қызықты ақпараттық формада ұсыну;
·  білім алушы тарапынан – оқу материалын ұсынудың жаңа формасына деген қызығушылық, максималды түсінікті және жеңіл меңгерілетін материал, білім беру процесіне қызығушылық таныту және тұлғаның шығармашылық ойын дамыту.
Қорыта келе, инфографика – білім беру материалын ұсынудың ерекше әдісі. Себебі, білім беру процесінің негізгі мақсаты – ақпаратты білім алушы үшін максималды түсінікті формада ұсыну. Ал бұл үшін инфографика таптырмас құрал болып табылады.

